
Eahketipmilbálvalus 

SGR 01/10
Čoahkkingirjjit
1. Sámi girkoráđi čoahkkingirji 09. - 10.09.2009 i Snåase.
Mearrádus: 


Sámi girkoráđđi dohkkeha čoahkkingirjji. 
SGR 02/10
Referáhtaáššit
1) Čoahkkingirji Girkočoahkkimis 16. – 19.11.2009, Tønsberg
2) Čoahkkingirji Girkoráđi čoahkkimis 17. – 18.09.2009, Oslo

3) Čoahkkingirji Girkoráđi čoahkkimis 15.11.2009, Tønsberg

4) Čoahkkingirji Girkoráđi bargolávdegotti čoahkkimis (GR/BL) 28.10.2009 

5) Čoahkkingirji Girkuidgaskasašráđi čoahkkimis 09. – 10.09.2009, Oslo

6) Referáhtta Julevsámi liturgiijaid dohkkeheami bargojoavkku čoahkkimis 14. – 15.05.2009, Fuoisku 
7) Referáhtta Lulli-Hålogalándda Julevsámi girkoeallin bargojoavkku telefunčoahkkimis 13.11.2009
Mearrádus:


Sámi girkoráđđi váldá referáhttaáššiid diehtun. 

SGR 03/10
Diehtoáššit

1) Váldočálli ovdanbuvttii čuovvovaš diehtoáššiid njálmmálaččat:
· Dieđut čoahkkimiid birra GOD:in (27.01.10), stáhtaraáđiin (28.01.10 ja  02.02.10)  ja girkoossodagain – FAD (23.02.10) 

· Diehtu “Austrália prošeavtta” stáhtusa birra
· Sámi ossodatčoahkkin GM` álgoálbmotráđđeaddiin, Girku Viessu, 23.03.10
· Váldočálli oassálastin gulaskuddamis sámi girkoeallima birra Ruoŧa girkus, Uppsala, 25.03.10 
2) ”Sámi girkoeallima strategalaš plána” ja ”Sámi oskkuoahpahusplána gulaskaskuddanreive 11.02.10 gulaskuddanásahusaide 
3) Norgga girku vuoruhansuorggit – Stádabušeahtta 2011 - reive GR:s 07.01.10 Ođastamahttin-, hálddahus- ja girkodepartemeantii  
4) “Sámi girkobeaivvit 2009” Anáris – loahpparaporta  
5) Sámi-girkolaš ságastallančoahkkin juovlamánu 10 - 11. beivviid 2009 Oslos -  reive 15.09.09 ja referáhtta SGR:s Ruoŧa girku Sámi girkoráđđái ja Evangelialaš-lutherlaš girkui Oulus. Referáhtta lea SGR áššiid 09/11 ja 12/10 vuolde 
6) Raporta Árvokonferánssas 23 – 25.09.09, Tromsa
7) Reive SGR:s 14.10.09 Sámi allaskuvlii, Guovdageaidnu – ávžžuhus doallat ođđa “Osku ja eallindulkon Sámis” kurssa
8) Sámi elektuvrraid nammadeapmi Lulli-Hålogalánddas:
      - Reive 01.10.09 Lulli-Hålogalándda bgr. 

      - Reive 13.10.09 SGR:s Lulli-Hålogalándda bgr. válgaráđđái
      - Reive 22.12.09 Lulli-Hålogandda bismagotteráđis GR:i – sámi ovddasteaddji 

        válljen bismagotteráđđái – váidin  
      - Reive 25.01.10 GR:s Kåre Tjihkkomii; Lulli-Hålogalándda bismagotteráđiválgga 

        váidima birra

9)   Maajehjaevrie girku boahtteáigi:
      - Kopiija reivves 07.09.09  Lulli-Hålogalándda bismmas ÅGM:ii (SÅR:ii) 

         - Kopiija reivves 30.12.09 SÅR:s (ÅGM) Grane searvegodderáđđái

         - Kopiija reivves 03.03.10 Grane searvegottis SÅR:i

10) Ipmilbálvalus Nidarosdomenis 15.11.09 - bovdehus 17.09.09  ÅGM:s SGR:ii

11) Davviriikkalaš girkolatnjakonferánsa – bovdehus SGR:ii 20.10.09  oassálastit Tromssas 27 – 30.05.10

12) Bovdehus 09.10.09 SGR:as sámi ásahusaide sáttatgottičoahkkima “Austrália prošeavtta” birra Tromssas 05 – 06.11.09

13) Reive 29.09.09 Hanne Stenvaagas, UITØ til SGR:ii – diehtu dutkanprošeavtta birra “Urfolksperspektiv i kirkelig sammenheng”

14) Oahppaladdanprográmma, oahppaladdanlogaldallan ja oahppaladdančoahkkingirji Guovdageainnu báhppasuohkana oahppaladdamis 14 – 18.10.09 Davvi-Hålogalándda bismmas 03.12.09

15) Girji ”Lesbiske og homofile i Sápmi” – En narrativ levekårsundersøkelse av Arne Backer Grønningsæter og Bjørn Richard Nuland. (Sáddejuvvon buot SGR ráđđelahtuide ovdal)
16) Epoasta 09.10.09 Maria Chavez Quispes – álgoálbmotčoahkkin Genèvas 23 – 25.10.09

17) Aviisačállosat 

Mearrádus:

Sámi girkoráđđi váldá diehtoáššiid diehtun.  

SGR 04/10
Guovddášgirkolašráđiid jahkeraporta 2009 
Čoahkkáigeassu 
Jahkeraporta 2009 lea jahkeplána čuovvoleapmi. Stáhtus jagi loahpas lea vuođđun viidáseappot plánemii jagis 2010, gč. GR ášši 04/10.
Jahkeplánas 2009 ledje 8 váldosuorggi oktan oassemihtuiguin ja doaibmabijuiguin. Juohku lei dahkkon Girko- ja kulturdepartementta juolludanreivve ja Girkočoahkkima vuoruhansurggiid vuođul jagiide 2009 – 2014.    

Girkočoahkkin 2004 mearridii sirdit raportta dohkkehanválddi Girkuidgaskasaš ráđis ja Sámi girkoráđis Girkoráđđái. Dat mearkkaša ahte Girkoráđđi dohkkeha jahkeraportta buot ráđiid ovddas ja sádde dan diehtun Girkočoahkkimii ja departementii. 

Mearrádus:
1. Sámi girkoráđđi dohkkeha jahkeraportta Sámi girkoráđi doaimma birra jagis 2009. Diehtu sáddejuvvo Girkoráđđái loahpalaš dohkkeheapmái daiguin rievdadusaiguin mat ovdanbohte čoahkkimis.

· 2. váldosuorggi 12. oassemihttu daddjo ahte vuoruhansuorgi sámi nuoraidbargu lea  lihkostuvvan. Dán suorggi doaibmabijut eai leat addán dakkár bohtosiid mat livčče leamaš vuordimis, vaikko nuoraid ovddasteapmi lei láhččojuvvon Sámi girkobeivviid oktavuođas.

· Biibbaljorgaleami raporttas (váldosuorgi 8, oassemihttu 4) galgá sihkkut vuosttaš ja maŋemus cealkaga dannego ii leat dohkálaš dadjat ahte sámi biibbaljorgaleapmi manná plána mielde. 

· Sámi searvegotti ásaheapmi lullisámi guovllus livččii galgan namuhuvvot jahkeraporttas, ovdamearkkadihte 1. váldosuorggi, 1. oassemihtus.

SGR 05/10
Guovddášgirkolašráđiid jahkeplána 2010
Čoahkkáigeassu 
Guovddášgirkolaš ráđiid jahkeplána lea ráhkaduvvon Girkočoahkkima láidestemiid ja departementta juollu-danreivve vuođul. Dokumenta lea boađus guhkit áigge bargguin ossodagain ja jođihangottis. Ovddiduvvon plána juohká doaimma 8 váldosuorgái oktan váldomihtuiguin ja oassemihtuiguin seammaládje go jahkeplánas 2009. 
Mihtut leat čielggaduvvon. Jahkeplána lea ekonomalaš rámmaide heivehuvvon.    


Mearrádus:  
1. Sámi girkoráđđi mearrida ovddiduvvon jahkeplána evttohusa ráđi bargun jahkái 2010 
      čuovvovaš rievdadusaiguin:

        
• Ođđa čuokkis (2.8.5) Bargat veahkkin ráhkadit boahtteáiggi 4-jagigirjji davvi-
 
   sámegillii, julevsámegillii ja lullisámegillii. 

2. Sámi girkoráđđi bivdá ráđi miessemánu čoahkkimis meannudit sierra áššin jearaldaga ahte galgá go Sámi girkoráđdi viiddiduvvot nuoraidáirasiin.  

SGR 06/10
Guovddášgirkolašráđiid bušeahtta 2010
Čoahkkáigeassu 

Bušeahtta lea juogaduvvon 59.790 mill. kruvnno rámma siskkobealde, ja das leat bálkkát ja bargoaddidivat 32.218 mill. kruvnno. Sisaboahtu lea 8,2 mill. kruvnno. Stádabušeahtas 2010  ii leat lassi juolludeapmi earret haddegoargŋun dan oasis mii gullá doaibmagoluide ja 500.000 kr Girkočoahkkima lassigoluide.  


Mearrádus:  

Sámi girkoráđđi ávžžuha Girkoráđi mearridit ovddiduvvon bušeahttajuogu jahkái 2010 
Sámi girkoráđi doaimmaide. 

SGR 07/10
Opplysningsvesenets Fond (OVF) – Ruhtajuohkin 2010
Čoahkkáigeassu 

Opplysningsvesenets Fond`  (OVF) ruđaid juohkin dahkkojuvvo geassemánu 7. beaivvi 1996 lága mielde; Lov om Opplysningsvesenets Fond ja Opplysningsvesenets Fond – Tilskudd til kirkelige formål” njuolggadusaid vuođul, mat mearriduvvoje Girkočoahkkimis jagis 1997 (GČ 12/97). Njuolggadusat rievdaduvvoje Girkočoahkkimis jagis 2000 (GČ 09/00), ja unnit rievdadus dahkkui Girkočoahkkimis jagis 2002 (GČ 11/02). Girkoráđđi ja bismagotteráđit ožžot jahkásaččat eanet ohcamušaid OVF:i go dan maid lea vejolaš juohkit. Buorit prošeavttat eai oaččo doarjaga go ruhtasupmi maid hálddašit, lea unnit go dat mii ohccojuvvo. Stuoradiggi, departementa ja Girkočoahkkin bidjet maid vissis rájiid muhtin oassái dan ruhtasupmis mii hálddašuvvo.  

Girkoráđđi ja bismagotteráđit leat OVF juolludemiid doarjjahálddašeaddjit. Dat mearkkaša ahte Girkoráđđi ja bismagotteráđit leat ovddasvástideaddjit addit juolludanrámmaid doarjjavuostáváldiide.  Girkuidgaskasaš ráđđi ja Sámi girkoráđđi leat doarjjavuostáváldit iežaset sierra surggiid gelbbolašvuođa dihte ja juhket ruđaid daid surggiid siskkobealde mat lunddolaččat gullet ráđiide. Juohkin prošeavttaide dahkko daid ruhtarámmaid siskkobealde maid Girkoráđđi lea bidjan.  Sámi girkoráđđi juohká prošeavttaide vuoruhansuorggis mii gullá ”Sámi girkoeallimii”. Dán jagi juohká Girkoráđđi 700 000,- kr bargguide sámi girkoeallimis. Dat ruđat mannet bargguide Sámi girkoráđi olis.
Dán jahkái lea evttohus juohkit kr 580 000 siskkáldas prošeavttaide ja kr 120 000 vuostáiváldiide olggobealde. Siskkáldas prošeavttain fievrreduvvo jagi 2009 unnitgolaheapmi/eanetgolaheapmi prošeavttaide jahkái 2010. 

Girkuidgaskasaš ráđđi juolluda dán jagi 245 000 kruvnno vuhtiiváldit álgoálbmotgeahččanvugiid Girkuid Máilmmiráđis. 
Mearrádus:  
1. Sámi girkoráđđi bidjá ruđaid prošeavttaide prošeaktabajilgova mielde mii lea dás mielddusin čuovvovaš rievdadusaiguin:

• Sámi girkoráđđi bidjá kr. 50 000 OVF-ruđain ovdánahttit sámi 4-jahkásaččaid girjji,  

   muhto ii čana vuos ruđaid dihto prošektii. 

2. Sámi girkoráđđi oaidná dárbbu 4-jahkásaččaid girjái/girjjiide sihke lullisámegillii, julevsámegillii ja davvisámegillii. Dakkár barggu ferte árvvoštallat oktiiheivehit buot golmma sámegillii, ja girjji hámi válljema berre dahkat ollislaš ja guhkesáigásaš dárbbuid suktii sámi oskkuoahpahusas. Sámi girkoráđđi bivdá čállingotti čielggadit lagabut dán birra ráđđálagaid guovddáš oassálastiiguin davvisámi, julevsámi ja lullisámi girkoeallimiin. Dan vuođul bivdojuvvo čállingoddi buktit ávžžuhusa das makkár prošeavtta galgá doarjut. Ášši meannuduvvo ođđasit Sámi girkoráđi čoahkkimis miessemánus.

SGR 08/10
Stádabušeahtta 2011. Vuoruheamit Girkoráđđái
Čoahkkáigeassu 
Girkoráđđi ovddida bušeahttaevttohusa mas leat stuora vuoruheamit jahkái 2011. Dan leat sádden Ođasmahttin-, hálddahus- ja girkodepartementii ođđajagimánu 7. beaivvi 2010. Das ledje Oskkuoahpahusplána, Demokratiija-ođastus ja bargit (báhppa- ja diakonavirggit). Reivve leat ovddidan GR:i diehtun ja čujuhit GR áššái 02.11/10. 
Reivves ođđajagimánu 25. beaivvi 2010 bivdá Ođastamahttin-, hálddahus- ja girkodepartementa Girkoráđi ovddidit bušeahttaevttohusa iežas vuoruhemiide jahkái 2011 ja dahkat dan 2010 juolludanreivve vuođul.
Girkoráđis leat máŋga vuoruhansuorggi jođus, ja lea stuora dárbu lassi resurssaide. Dát áššedokumenta lea St.prp. nr. 1 (2009-2010) ja departementta juolludanreivve ja Girkočoahkkima čuovvoleapmi. Muhtin doaimmaid leat čohkken oktasaš bušeahttapostii vai heive departementta hálidussii čohkket oktiigullevaš doaimmaid oktii. 

Dán dokumenttas leat geahčadan ekonomalaš váikkuhusaid vuoruhansurggiin maidda dárbbašit lasi resurssaid 2011 rájes. Evttohusaid leat vuoruheami mielde bidjan ja dat čuvvot mearrádusevttohusa. (Ášši lea GR 07/09 čuovvoleapmi, mas daddjui vuoruhemiid birra jagiide 2010-2011).  
Girkoráđđi lea departementtain ságastallamin oažžut stádabušeahta bokte gokčat ekumenalaš organisašuvnnaid divatmávssuid nugo lei gitta jagi 2001 rádjái. GGR:s lei dát áššin čakčat (gč. GGR ášši 49/09). Vuordimis ii rievdaduvvo dát jus OVF juolludeapmi ii unniduvvo seamma olu, ja danne ii ovddiduvvo dát ášši dán jagi. Dát divatmávssuid rámmat eai leat lasihuvvon máŋgga jahkái, ja juolludeamit Norgga girkus lea unnon go haddegoargŋun ii leat buhtaduvvon. 

Lea dehálaš  joatkit barggu háhkat olbmuid girkolaš virggiide. GR áššis 07/09,  Stádabušeahtta jahkái 2010. Vuoruheamit Girkoráđđái, lei rekrutteremii ja girku Sivdnádusa ja bissovašvuođa birasvuoruheapmái dieđihuvvon dárbu ruhtii. Stádabušeahta 2011 gáržžes rámmaid dihte eai ovddiduvvo dát sierra dán jagi. Áššit leat dehálaččat Norgga girkui, muhto  Girkoráđis eai leat dálá doaibmarámmain resurssat daiguin bargat. Birasvuoruheami čuovvolit OVF-ruđaiguin danne go dat lea organiserejuvvon prošeaktan GR:as. 

Ollislaš bušeahttaevttohus lea 196 750 000 kruvnno. Čujuhuvvo tabellii mielddus 1:žis. 


Mearrádus:


Sámi girkoráđđi váldá ovddiduvvon evttohusa diehtun čuovvovaš kommeanttain: 


• Sámi girkoráđđi čujuha ahte sámi čuolbmagažaldagat leat relevánta buot vuoruhan-
  surggiin mat áššečielggadeamis ovddiduvvojit mearkkašupmin 2011 stádabušeahta 
              vuoruhemiide. Sámi girkoráđi mielas leat daid juo bures vuhtiiváldán oskku-
  
  oahpahusođastusa olis, muhto vuordá ahte dat maid vuhtiiváldojuvvojit demo-


  kratiijaođastusas, gulahallamis ja IKT- strategiijas ja searvegotteovdáneamis ja   

              ipmilbálvalusas. 

SGR 09/10
Sámi girkobeaivvit 2013 - doallobáiki
Čoahkkáigeassu 
Sámi girkobeaivvit leat oktasaš sámi-girkolaš doalut Sámis maid lágidit sámiide Norggas, Ruoŧas, Suomas ja Ruoššas. Boahtte háve leat mearridan lágidit sámi girkobeivviid lullisámi guovllus norgga bealde jagis 2013. Sámi girkoráđđi galgá gávdnat heivvolaš báikki ráđđálagaid áigeguovdilis lullisámi birrasiiguin, ja bivdit dasa dohkkeheami Ruoŧa girku Sámi girkoráđis ja Oulu stiftas ráđđálagaid Sámedikkiin Suomas. 
Sámi girkoráđđi lea ávžžuhan áigeguovdilis oassálasttiid lullisámi guovllus buktit mearkkašumiid, lagat eavttuid vuođul, heivvolaš báikái lullisámi  guovllus Sámi girkobeivviide 2013. Oktiibuot leat 9 ásahusa buktán Sámi girkoráđđái mearkkašumiid áššis, ja 6 báikki leat árvaluvvon doallobáikin Sámi girkobeivviide 2013. 


Mearrádus: 
1. Sámi girkoráđđi hálida lagat čielggadeami lanjaid ja báikkálaš oassálasttiid birra Muoffies ja Plássjes ovdal go ráđđi loahpalaččat mearrida makkár báikki ávžžuha válljet Sámi girkobeivviide 2013 doallobáikin.  
2. Sámi girkoráđđi sádde reivve Raana suohkanii ja Plassje/Rørovse suohkanii, ja vejolaš eará báikkálaš oassálasttiide dáin báikkiin gullan dihte movt sin jurdagat leat vuolgit doallin Sámi girkobeivviide 2013. Seammalágan reivve sáddet maid báikkálaš girkui Plassjes/Rørovsas.
3. SGR vuolgá geahčadit báikki Muoffies ovdal boahtte ráđđečoahkkima, ja miessemánu 2010 ráđđečoahkkin biddjojuvvo Plassjii. Dan čoahkkimis dahká Sámi girkoráđđi loahpalaš mearrádusa áššis. 
4. Ráđđi bivdá miessemánu 2010 ráđđečoahkkimis ságastit Sámi girkobeivviid 2013 ruhtadeami ja ovdánanplána birra. Ráđi meannudeapmi galgá vuođđun go ášši meannudit Ruoŧa, Suoma ja Norgga sámi girkolaš orgánaid oktasaš ságastančoahkkimis geassemánus 2010.  

SGR 10/10
Viidáset bargu ođđa sálbmagirjjiin  

Mearrádus: 

Ášši ii meannuduvvon go áššebábir ii lean áiggil gárvvistuvvon Sámi girkoráđi 
čoahkkimii. Sámi girkoráđđi bivdá ovddidit ášši meannudeapmái boahtte čoahkkimis.
SGR 11/10
Ipmilbálvalusođastus – váldoipmilbálvalus. 1. geardde 




meannudeapmi 
Čoahkkáigeassu 
Ovddiduvvon, divoduvvon evttohus váldoipmilbálvalusa ortnegii leat ráhkadan Evttohusa vuođul mii bođii jagis 2008, ja dan govda gulaskuddama vuođul maid das čađahedje. Ođđa ja divoduvvon evttohusas namuhit čuovvovaš rievdademiid:

- 
Teosentrálaš geahččanguovlu (Ipmila-guvlui) lea Evttohusas dál čielgaseappot deattuhuvvon  ja dan sáhttá čoahkkáigeassit ortnega sániiguin: “Ovttas Ipmila muođuid ovddas”. 

- 
Molssaeavttuid logu leat unnidan ja rohkosiid ja teavsttaid sisdoalu ja giela leat kvalitehtasihkarastán. 
- 
Suttuid dovddasteami sáhttá dál bidjat juogo álggugeahčái dahje ovddasrohkosa ovddabeallái. 

- 
Ipmilbálvalusa guovddáš árvvut báikkálaš heiveheapmi, fátmmasteapmi ja fleksibilitehta leat fievrreduvvon viidáseappot, muhto heivehuvvon eanet árbevieru ja ođasmahttima gaskii.  

- 
Evttohusa mearrádusaid das goas searvegoddi galgá čuožžut ja čohkkát leat rievdadan eanet dálá praksisa ektui. 

- 
Muhtin fásta liturgalaš osiin leat teakstahámi rievdadan.   

-   
Evttohusas ledje vuoruhan áltára bidjat liige oidnosii ja liturgga saji áltára duogábeallái gos son galggai rohkosiid rohkadallat olbmuide čalmmiid (versus populum). Dat lea dál rievdaduvvon eanet ovttadássážžan liturgga sajiin ovddabealde áltára ja rohkosiid  rohkadallan galgá dahkkot nuorttasguvlui (ad orientem). 

- 
Vuoiŋŋa čuorvun searvegottiid ja eahkedismálisattáldagaid (epiklese) badjelii lea Evttohusas fievrreduvvon viidáseappot, muhto dat rohkos lea oarjegirkolaš ja lutherlaš  árbevieru mielde biddjon ásahussániid ovddabeallái.   

Ja vaikko vel dát váldorievdadusaid leat ge dahkkon, de lea Evttohusa guovddáš sisdoallu ipmilbálvalusa ođasteamis fievrreduvvon viidáseappot ovddiduvvon, rievdaduvvon evttohusas. 


Mearrádus: 
1. Sámi girkoráđi mielas lea ovddiduvvon ja rievdaduvvon Váldoipmilbálvalusa ortnega evttohusas váldon vuhtii dat gulaskuddan mii dahkkui Evttohussii jagis 2008. Sámi girkoráđi mielas lea maid sámi girkoeallimii ávkkálaš dat rievdadeapmi mii liturgiijabargguin lea dahkkon. Ovddiduvvon evttohus lea buorre álgu ráhkadit ođđa evttohusa mii galgá Girkočoahkkimis meannuduvvot jagiin 2011 ja 2012. 

2. Sámi girkoráđđi bivdá árvvoštallat galgá go váldoipmilbálvalusa ortnegii váldit muhtin osiid lulli-, julev- ja davvisámi liturgiijain. Ovdamearkan dasa sáhttet leat:

•   Álggahansátni


•   Áhči ja Bártni ja Bassi Vuoiŋŋa nammii


•   Sámi kyrie-lađas



•   Áhčče min


•   Eahkedismállásiid juohkinsánit/celkojupmi 


•   Buressivdnádus 

Ruoŧa girku sámi rihppaskuvlaleairrat ja Norgga beale 




oassálastit 
Čoahkkáigeassu 
Čakčat jagis 2009 oaččui norgga beale sámiid oassálastin Ruoŧa girku sámi konfirmántaleairras heajos almmolaš beaggima Ruoŧas go konfirmántaleirii 2010 ledje dieđihan eanet oassálastit go lei sadji. Sámi girkoráđđi oaččui 
njálmmálaš dieđu dan birra Sámi girkoráđis ruoŧa bealde čakčat 2009. Ášši birra ságastuvvui Suoma, Ruoŧa ja 
Norgga sámi-girkolaš orgánaid oktasašságastančoahkkimis juovlamánus jagis 2009. 

Sámi girkoráđđi lea ožžon ohcamuša Julevu stiftas ruđalaččat doarjut golbma norgga konfirmántta  mat ledje dieđihan iežaset konfirmántaleirii Nikkaluktii geassemánus 2010. Ohcamuša leat sádden danne go Ruoŧa girku ii šat áiggo máksit goluid norgga konfirmánttaid ovddas. Konfirmántaleairrat ruoŧa bealde leat doaibman positiivvalaš ovttasbargun sámi girkoeallimis badjel riikkarájiid, ja danne   lea dárbbašlaš gávdnat buori čovdosa. Dát oasseváldit norgga bealde leat lullisámi nuorat ja danne lea lunddolaš ahte lullisámi searvegoddi ja Nidaros bismagoddi čielggadit dan konkrehta ohcamuša, muhto maiddái strategalaš válljejumiid ruoŧa konfirmántaleairraid oassálastimii boahtteáiggis.  

Mearrádus: 
1. Sámi girkoráđđi oaidná máŋga buori beali das go norgga beale sámi nuorain lea vejolašvuohta  oassálastit Ruoŧa girku sámi konfirmántaleairras. Leaira lea leamaš sadji gos lea vejolaš oažžut oktavuođaid ja ovttasbarggu sámi girkoeallimis riikkarájiid badjel. Sámi girkoráđđi áigu veahkkin  čielggadit Ruoŧa girku ja Norgga girku guoskevaš orgánaiguin norgga sámiid oassálastima birra Ruoŧa girku sámi konfirmašunleairrain.
2. Sámi girkoráđđi oaidná prinsihppalaš eahpádusaid juolludit dan doarjaga mii lea ohccojuvvon, go Norgga girku ruđalaš ovddasvástádus norgga sámiid oassálastimis Ruoŧa girku sámi konfirmašunleairrain ii leat ovddalgihtii čielggaduvvon. Sámi girkoráđđi juolluda almmake kr 3.750,- doarjjan juohke konfirmántii, gitta 3 konfirmántta rádjái. Dat máksojuvvo dušše ovttageardde juolludeapmin jagis 2010.  
3. 
Sámi girkoráđđi bivdá “SÅR – sámi searvegoddi lullisámi guovllus” ja Nidaros bismagodderáđi čielggadit vejolaš ruhtadoarjaga Ruoŧa girkui norgga lullisámi konfirmánttaid oassálastima ovddas Ruoŧa girku konfirmašunleairrain jagis 2010. 
4. 
Sámi girkoráđđi bivdá “SÅR – sámi searvegoddi lullisámi guovllus” ja Nidarosa bismagotti ráđđálagaid Sámi girkoráđiin ságastit prinsihppalaš ja ruđalaš beliid norgga sámiid boahttevaš oassálastimiin Ruoŧa girku sámi konfirmašunleairrain. Dan árvvoštallamis ferte geahččat galget go sámi konfirmašunleairrat boahtteáiggis leat mielde Norgga girku strategiijas. 

